
3472/1                         MATEMATIK TAMBAHAN 1 

 

 

1.0 INSTRUMEN PENTAKSIRAN 

 
Kod Mata Pelajaran  :  3472/1 
Bentuk Ujian    :  Subjektif 
Markah Penuh   :  80 Markah 
Masa     :  2 Jam 

 
 

1.1 REKA BENTUK INSTRUMEN PENTAKSIRAN 

Kertas 1 mengandungi 2 bahagian, iaitu Bahagian A dan Bahagian B. 

Bahagian A     :  Mengandungi 12 soalan. Semua soalan wajib dijawab. 

Jumlah markah yang diperuntukkan ialah 64 markah. 

Bahagian B     :  Mengandungi 3 soalan. Calon perlu menjawab 2 soalan. 

Jumlah markah yang diperuntukkan ialah 16 markah. 

2.0  PRESTASI CALON BAHAGIAN A 

2.1  PRESTASI CALON  

2.1.1  Prestasi Keseluruhan 

Prestasi keseluruhan calon adalah sederhana. Segelintir calon 
berprestasi tinggi menghadapi kesulitan dalam menjawab soalan 
Kemahiran Berfikir Aras Tinggi (KBAT). Sementara bagi calon yang 
berprestasi sederhana, mereka dapat menjawab soalan rutin dengan 
baik. Walau bagaimanapun, respons yang mereka berikan kurang 
tepat untuk soalan bukan rutin dan soalan KBAT. Sebahagian besar 
calon berprestasi rendah hanya mampu menjawab soalan rutin yang 
paling asas. Majoriti calon tidak cuba menjawab soalan bukan rutin 
dan soalan KBAT. 

 

2.1.2  Prestasi Mengikut Kumpulan 

Kumpulan Prestasi Tinggi 

Secara keseluruhannya, calon mempunyai pemahaman yang baik 
terhadap konsep matematik yang diuji. Mereka mampu mengenal 
pasti kaedah penyelesaian masalah dan menggunakan rumus yang 
betul untuk mendapatkan jawapan yang lengkap, tepat dan jitu. Selain 
itu, calon mampu mentafsir maklumat serta menggunakan data 
daripada jadual, graf dan rajah dengan betul. Penyampaian dan 
penyusunan langkah kerja calon adalah teratur dan sistematik. 

 

Kumpulan Prestasi Sederhana 

Calon menguasai konsep matematik dengan baik apabila menjawab 
soalan rutin. Walau bagaimanapun, kebanyakan calon menghadapi 
kesulitan dalam menjawab soalan bukan rutin dan soalan KBAT. 
Calon kurang memahami kehendak soalan dan tidak mampu 
menunjukkan langkah kerja yang betul. Selain itu, mereka kerap 
membuat kesilapan semasa melakukan pengiraan, penggantian dan 
tidak memberi jawapan dalam bentuk termudah. 

2.2  KUPASAN JAWAPAN BAHAGIAN A  
 
Soalan 1 (a) 

 

Calon perlu menyatakan objek yang tidak mempunyai imej. 

 

Contoh Jawapan Kumpulan Berprestasi Tinggi 

 

Calon dapat mengenal pasti fungsi tidak tertakrif apabila nilai objek ialah 6. 

 

 

Contoh Jawapan Kumpulan Berprestasi Sederhana 

 

Calon memahami maksud fungsi tidak tertakrif tetapi tidak dapat menulis rumusan 
yang tepat. 

Soalan 1 (b) 

 

Calon perlu membuat penggantian nilai objek dan imej berdasarkan rajah ke dalam 

fungsi yang diberikan untuk mencari nilai p. 

 

Contoh Jawapan Kumpulan Berprestasi Tinggi 

 

Calon memahami konsep hubungan objek dan imej berdasarkan gambar rajah anak 
panah dan dapat menggantikan nilai objek dan imej dengan betul ke dalam fungsi 
yang diberikan. 

 
 
 
Contoh Jawapan Kumpulan Berprestasi Sederhana 

 

Calon tidak menulis langkah kerja yang lengkap iaitu tidak menunjukkan 

penggantian objek, x = 2. 

Soalan 2 (a)(i) 

 

Calon dikehendaki mengungkapkan p dalam sebutan k dengan menggunakan 

konsep indeks. 
 
 
Contoh Jawapan Kumpulan Berprestasi Tinggi 
 

 

 

Calon dapat menukar nombor 1 kepada bentuk indeks, x° dan membuat 

perbandingan indeks pada asas yang sama. 
 
 
 
Contoh Jawapan Kumpulan Berprestasi Sederhana 

 

Calon melakukan kesilapan iaitu bentuk logaritma di sebelah kanan persamaan 
sepatutnya log 1͓. 

Soalan 2 (a)(ii) 

 

Calon dikehendaki mengungkapkan p dalam sebutan k dengan menggunakan 

hukum indeks. 
 
 
Contoh Jawapan Kumpulan Berprestasi Tinggi 

 

Calon dapat mengungkapkan kuasa 6 dan punca kuasa k kepada bentuk indeks 

yang paling ringkas dan seterusnya membuat perbandingan indeks pada asas yang 
sama. 
 
 
 
Contoh Jawapan Kumpulan Berprestasi Sederhana 
 

 

 

Calon melakukan kesilapan dalam penggunaan hukum indeks. 

Soalan 2 (b) 

 

Calon perlu menyelesaikan persamaan indeks dan mengungkapkan y dalam 

sebutan x. 

 
 
Contoh Jawapan Kumpulan Berprestasi Tinggi 

 

Calon dapat menggunakan hukum indeks dengan betul dan membandingkan 
nombor dalam bentuk indeks pada asas yang sama. 
 
 
 
Contoh Jawapan Kumpulan Berprestasi Sederhana 

 

Calon tidak menunjukkan penggunaan hukum indeks dengan jelas iaitu . 

Soalan 3 (a) 

 

 

Calon perlu menerbitkan hukum . 

 
 
Contoh Jawapan Kumpulan Berprestasi Tinggi 

 

Calon dapat menerbitkan hukum hasil darab logaritma dengan kaedah dan langkah 
yang lengkap. 
 
 
 
Contoh Jawapan Kumpulan Berprestasi Sederhana 
 

 

 

Calon hanya menggunakan hukum hasil tambah logaritma untuk membuktikan 
hukum tersebut.  

Soalan 3 (b) 

 

Calon perlu menggunakan hukum hasil darab logaritma untuk menyelesaikan 
persamaan logaritma. 
 
 
Contoh Jawapan Kumpulan Berprestasi Tinggi 

 

Calon dapat mengaplikasikan hukum hasil darab logaritma dengan menulis 
persamaan logaritma tunggal. Calon juga dapat menukar bentuk logaritma kepada 

bentuk indeks dan seterusnya mencari nilai u dengan tepat. 

 
 
 
Contoh Jawapan Kumpulan Berprestasi Sederhana 
 

 

Calon tidak menulis penggunaan hukum hasil darab logaritma dalam langkah kerja. 

Soalan 4 (a) 

 

Calon perlu membezakan V terhadap x, kemudian menentukan nilai   dan 

menukarkan kepada unit cms-1 serta penggantian . Seterusnya, calon 

perlu menggunakan Petua Rantai   untuk menentukan  dalam cms-1. 

Contoh Jawapan Kumpulan Berprestasi Tinggi 

 

 

Calon dapat menggunakan konsep pembezaan dan petua rantai untuk mencari 
kadar perubahan panjang sisi bagi blok ais dalam unit yang betul. 

Contoh Jawapan Kumpulan Berprestasi Sederhana 

 

Calon perlu menggunakan tanda negatif pada kadar perubahan isi padu,  kerana 

isi padunya menyusut (perkataan ‘mencair’). 

Soalan 4 (b) 

 

Calon perlu menggunakan pengetahuan pengamiran sebagai songsangan 
pembezaan, sifat-sifat kamiran tentu dan membuat pengamiran tak tentu yang 
mudah. 
 
 
Contoh Jawapan Kumpulan Berprestasi Tinggi 

 

Calon dapat mengaplikasikan konsep pengamiran untuk mencari ungkapan dengan 
tepat. 
 
 
 
Contoh Jawapan Kumpulan Berprestasi Sederhana 

 

Calon tidak dapat membuat perkaitan pengamiran adalah songsangan kepada 
pembezaan. 

Soalan 5 

 

Calon perlu mencari nilai-nilai yang mungkin bagi q dengan menggunakan hukum 

segi tiga vektor dan konsep vektor unit. 
 
 
Contoh Jawapan Kumpulan Berprestasi Tinggi 
 

 
 

Calon dapat menggunakan hukum segi tiga vektor, mengetahui magnitud vektor unit 
ialah 1 dan menyelesaikan persamaan kuadratik dengan tepat. 



Matematik Tambahan 3472/1    15   Kupasan Mutu Jawapan SPM 2022
  

 

Contoh Jawapan Kumpulan Berprestasi Sederhana 

 

 

Calon tidak menunjukkan hukum segi tiga vektor untuk mencari vektor . 

Soalan 6 

 

Calon perlu mencari nilai pemalar dalam persamaan tak linear berdasarkan dua 
maklumat iaitu titik pada lengkung dan kecerunan persamaan bentuk linear. 

Contoh Jawapan Kumpulan Berprestasi Tinggi 

 

Calon dapat menukarkan persamaan tak linear kepada bentuk linear berdasarkan 
maklumat yang diberikan. Calon memahami titik yang diberikan adalah untuk 
persamaan tak linear. Seterusnya calon dapat mencari nilai pemalar dengan tepat. 
 
 
 
Contoh Jawapan Kumpulan Berprestasi Sederhana 

 

Calon tidak menulis persamaan dalam bentuk linear yang lengkap,
 

. 

Soalan 7 (a) 

 

Calon perlu mencari sudut COD dalam sebutan . 

Contoh Jawapan Kumpulan Berprestasi Tinggi 

 

 

Calon dapat memberi jawapan dalam sebutan  dengan tepat. 

 
 
 
 Contoh Jawapan Kumpulan Berprestasi Sederhana 
 

 

 

Calon tidak menulis jawapan dalam sebutan . 

Soalan 7 (b) 

 

Calon perlu menggunakan jawapan di bahagian (a) iaitu sudut COD dalam . 

Seterusnya menghitung nilai jejari bulatan dan jejari sektor COD dengan 
menggunakan perimeter sektor minor AOB dan luas kawasan berlorek diberikan. 
 
 
Contoh Jawapan Kumpulan Berprestasi Tinggi 
 

 

Calon dapat menggunakan jawapan yang diperoleh daripada bahagian (a) untuk 

mencari sudut BOD dalam unit radian dan seterusnya menggantikan nilai tersebut 

ke dalam rumus luas dan perimeter dengan betul. 

Contoh Jawapan Kumpulan Berprestasi Sederhana 

 

 

 

Calon telah menjawab dengan tepat di bahagian (a) dalam sebutan  radian tetapi 

menggunakan sudut dalam unit darjah untuk meneruskan penyelesaiannya di 
bahagian (b). Calon tidak peka dengan arahan “seterusnya”. 



Matematik Tambahan 3472/1    22   Kupasan Mutu Jawapan SPM 2022
  

 

Soalan 8 (a) 

 

Calon perlu melorek rantau yang mewakili . 

 
Contoh Jawapan Kumpulan Berprestasi Tinggi 

 
Calon memahami konsep modulus dan ketaksamaan seterusnya dapat melorek 
rantau yang betul. 

Contoh Jawapan Kumpulan Berprestasi Sederhana 

 

Calon melorek sebahagian rantau sahaja. 

Soalan 8 (b)(i) 

 

Calon perlu menyatakan nilai k berdasarkan graf taburan normal piawai yang 

diberikan. 
 
 
Contoh Jawapan Kumpulan Berprestasi Tinggi 

 
Calon memahami luas di bawah graf taburan normal piawai mewakili 
kebarangkalian. Calon dapat membaca jadual taburan normal piawai dengan betul. 
 
 
 
Contoh Jawapan Kumpulan Berprestasi Sederhana 

 
 

Calon menganggap nilai k ialah kebarangkalian tetapi nilai k sebenarnya ialah nilai 

skor-z. 

Soalan 8 (b)(ii) 

 
Calon perlu menentukan nilai mod berdasarkan graf taburan normal piawai yang 
diberikan. 
 
 
Contoh Jawapan Kumpulan Berprestasi Tinggi 

 
Calon mempunyai konsep yang jelas berkenaan nilai mod terletak pada kedudukan 
yang tertinggi pada graf taburan normal piawai. Seterusnya, calon mengaitkan 
dengan jawapan di bahagian (i). 
 
 
 
Contoh Jawapan Kumpulan Berprestasi Sederhana 
 

 
Calon menganggap mod adalah kebarangkalian. 

Soalan 9 (a) 

 
Calon perlu menentukan nilai kebenaran pernyataan tentang pemboleh ubah rawak 
diskret yang diberikan dan memberi justifikasi. 
 
 
Contoh Jawapan Kumpulan Berprestasi Tinggi 
 

 
 

Calon dapat menentukan pernyataan itu adalah benar dan memberikan justifikasi 
yang tepat. 
 
 
 
Contoh Jawapan Kumpulan Berprestasi Sederhana 
 

 
Calon dapat menentukan pernyataan itu adalah benar tetapi tidak dapat memberi 
justifikasi dengan tepat. 

Soalan 9 (b)(i) 

 
Calon perlu menunjukkan  dengan mentafsir maklumat yang 

diberikan dan menggunakan konsep taburan binomial. 
 
 
Contoh Jawapan Kumpulan Berprestasi Tinggi 
 

 
 

Calon dapat mentafsir maklumat daripada soalan dan menggunakan rumus dengan 

betul untuk menunjukkan . 

Contoh Jawapan Kumpulan Berprestasi Sederhana 
 

 
 

Calon tidak menunjukkan langkah kerja yang lengkap. Calon tidak sepatutnya 
mempermudahkan  pada penggantian rumus taburan binomial.  

Soalan 9 (b)(ii) 

 
 

Calon perlu mencari nilai p dan nilai q dengan menggunakan  

daripada Bahagian (a). 
 
 
Contoh Jawapan Kumpulan Berprestasi Tinggi 
 

 
Calon dapat menghubungkaitkan ,  dan . 

Seterusnya calon dapat mencari nilai p dan nilai q dengan tepat. 

 
 
 
Contoh Jawapan Kumpulan Berprestasi Sederhana 
 

 
 

Calon tidak mengungkapkan jawapan terakhir dalam pecahan terendah. 

Soalan 10 (a)(i) 

 
 
Calon perlu mencari bilangan cara berlainan untuk membeli buku nota sahaja 
dengan RM 24. 
 
 
Contoh Jawapan Kumpulan Berprestasi Tinggi 
 

 
 
Calon dapat menentukan bilangan buku nota yang boleh dibeli dan menggunakan 
rumus gabungan dengan tepat. 
 
  
 
Contoh Jawapan Kumpulan Berprestasi Sederhana 

 
 

Calon keliru dengan penggunaan konsep pilih atur atau gabungan.   

Soalan 10 (a)(ii) 
 

 
 
Calon perlu menentukan bilangan cara berlainan untuk membeli pen dan buku nota 
dengan RM 24. 
 
 
Contoh Jawapan Kumpulan Berprestasi Tinggi 
 

 
 
Calon dapat menentukan kombinasi bilangan pen dan buku nota yang boleh dibeli 
seterusnya menggunakan rumus gabungan dengan tepat. 
 
 
 
Contoh Jawapan Kumpulan Berprestasi Sederhana 

 
 

Calon hanya dapat menentukan satu kombinasi bilangan pen dan buku nota yang 
boleh dibeli. 

Soalan 10 (b)(i) 

 

Calon perlu mencari bilangan kata laluan berbeza dengan syarat yang diberikan. 

Contoh Jawapan Kumpulan Berprestasi Tinggi 
 

 
 
Calon dapat mencari bilangan kata laluan berbeza yang boleh dibentuk dengan 
konsep pilih atur. 
 
 
 
Contoh Jawapan Kumpulan Berprestasi Sederhana 
 

 
 

Calon menganggap jumlah bilangan digit adalah sembilan. 

Soalan 10 (b)(ii) 

 
 
Calon perlu mencari bilangan kata laluan berbeza dengan syarat yang diberikan. 
 
 
Contoh Jawapan Kumpulan Berprestasi Tinggi 
 

 
 
Calon dapat mentafsir kehendak soalan dengan menyusun huruf atau nombor pada 
kedudukan yang betul dengan bilangan yang tepat. 

Contoh Jawapan Kumpulan Berprestasi Sederhana 
 

 
 
Calon menganggap ulangan tidak dibenarkan untuk nombor-nombor perdana. 

Soalan 11 

 

Calon perlu menunjukkan   berdasarkan rajah segi tiga dan dua panjang 

sisi yang diberikan dalam bentuk surd. 

Contoh Jawapan Kumpulan Berprestasi Tinggi 
 

 
 
Calon dapat membuat perkaitan daripada maklumat yang diberi dengan 

menggunakan teorem Pythagoras. Seterusnya, calon mencari sisi  dan 

menyamakannya dengan . Akhirnya, calon menisbahkan penyebut dengan 

surd konjugat yang betul dan menunjukkan langkah penyelesaian yang lengkap. 

Contoh Jawapan Kumpulan Berprestasi Sederhana 
 

 
 
Calon mampu membuat perkaitan maklumat yang diberi dengan menggunakan 
teorem Pythagoras tetapi calon tidak dapat melaksanakan manipulasi algebra yang 
kompleks untuk mendapatkan penyelesaian. 

Soalan 12 (a) 

 

Calon perlu menerbitkan panjang tapak bagi segi tiga ke-n ialah  

. 

Contoh Jawapan Kumpulan Berprestasi Tinggi 
 

 
 
Calon dapat menunjukkan semua langkah pembuktian dengan menggunakan rumus 
yang betul. 
 
 
 
Contoh Jawapan Kumpulan Berprestasi Sederhana 

 
 
Calon tidak menunjukkan pola dengan lengkap. 

, , , .... 

Soalan 12 (b)(i) 

 
 

Calon perlu menentukan nilai d berdasarkan luas segi tiga terakhir dan rajah yang 

diberikan. 
 
 
Contoh Jawapan Kumpulan Berprestasi Tinggi 

 
 
Calon dapat membuat perkaitan luas segi tiga untuk menentukan nilai d dengan 
menggunakan rumus Tn dengan betul. 
 
 
 
Contoh Jawapan Kumpulan Berprestasi Sederhana 

 
Calon boleh menggunakan rumus Tn dengan betul tetapi melakukan kesilapan 
dengan menganggap nilai 72 sebagai panjang tapak. 

Soalan 12 (b)(ii) 

 

Calon perlu menghitung bilangan maksimum gulungan kertas yang boleh dikirim 
dengan kekangan wang sebanyak RM15. 

Contoh Jawapan Kumpulan Berprestasi Tinggi 

 

 

Calon dapat menghitung panjang kertas dengan menggunakan rumus hasil tambah 
n sebutan pertama, Sn. Seterusnya calon mencari luas dan jisim kertas. Calon juga 
mampu membuat perkaitan dengan bayaran yang dikenakan untuk mendapat 
jawapan dengan tepat. 

Contoh Jawapan Kumpulan Berprestasi Sederhana 

 

 

Calon boleh menggunakan rumus hasil tambah n sebutan pertama, Sn untuk 
menghitung panjang segulung kertas. Calon tidak berupaya menyelesaikan masalah 
berdasarkan maklumat yang diberi. 

2.3  CADANGAN/SYOR BAHAGIAN A 

2.3.1   Calon 

a) Menunjukkan jalan kerja yang sistematik dan lengkap semasa 
membuat latihan bagi membiasakan diri menjawab dengan 
langkah kerja yang lengkap. 

b) Peka dengan format soalan SPM terkini yang cenderung kepada 
soalan berbentuk kehidupan seharian dan konsep asas. Ini 
membantu calon untuk memahami jenis soalan yang mungkin 
keluar dalam peperiksaan. 

c) Menunjukkan setiap penggantian nilai dalam rumus dengan jelas. 
d) Menunjukkan langkah kerja penggunaan hukum dengan lengkap. 
e) Menguasai kemahiran algebra dan konsep asas matematik.  
f) Sekiranya nombor perpuluhan digunakan, calon perlu menulis 

langkah kerja dan jawapan akhir dengan menggunakan sekurang-
kurangnya 4 angka bererti dan 2 tempat perpuluhan. 

g) Peka dengan soalan yang melibatkan penukaran unit seperti cm 
per minit kepada cm per saat dalam penyelesaian. 

h) Peka kepada arahan soalan 'seterusnya' yang menghendaki 
mereka menggunakan jawapan penyelesaian di bahagian 
sebelumnya. 

i) Menunjukkan semua langkah kerja dan penyelesaian dengan 
jelas, tersusun dan sistematik dalam ruang kerja yang disediakan. 
Sekiranya terdapat ceraian soalan, calon perlu menulis 
penyelesaian ceraian (a), (b) dan (c) dengan jelas. Ini 
memastikan penyampaian jawapan mereka teratur dan mudah 
difahami. 

 
2.3.2  Guru 

a) Menitikberatkan pengenalan dan pengukuhan konsep asas 
semasa sesi pengajaran dan pembelajaran (PdP). Memastikan 
murid memahami konsep asas dengan baik sebelum meneruskan 
kepada konsep yang lebih kompleks. 

b) Membimbing murid menjawab soalan berbentuk bukan rutin dan 
soalan KBAT dalam buku teks.  

c) Mengajar semua topik seperti yang terkandung dalam Dokumen 
Standard Kurikulum dan Pentaksiran (DSKP).  

d) Melatih dan menitikberatkan kepentingan untuk menunjukkan 
langkah kerja yang lengkap, teratur dan sistematik.  

e) Membimbing murid menunjukkan setiap penggantian nilai dalam 
rumus-rumus dengan jelas. 

f) Membimbing murid menunjukkan langkah kerja penggunaan 
hukum-hukum dengan lengkap. 

g) Menegaskan penggunaan nombor perpuluhan betul kepada 4 
angka bererti dan 2 tempat perpuluhan dalam langkah kerja dan 
jawapan. 

h) Mengenal pasti kelemahan murid menerusi analisis item supaya 
program pengukuhan dan intervensi dapat dilaksanakan dengan 
lebih berkesan. 

i) Melatih murid membuat justifikasi berdasarkan kehendak soalan. 

2.4   PRESTASI CALON BAHAGIAN B 

2.4.1  Prestasi Keseluruhan 

Prestasi keseluruhan calon adalah sederhana. Kebanyakan calon 
berprestasi tinggi menjawab dua soalan sahaja. Majoriti calon 
berprestasi sederhana juga menjawab dua soalan mengikut arahan 
soalan, tetapi memberikan respons yang kurang tepat untuk soalan 
bukan rutin. Bagi calon berprestasi rendah, kebanyakan calon hanya 
mampu menjawab soalan rutin yang paling asas, dan majoriti tidak 
berupaya untuk menjawab soalan bukan rutin. 

 

2.4.2 Prestasi Mengikut Kumpulan Calon 

Kumpulan Prestasi Tinggi 

Keseluruhannya, calon mempunyai pemahaman yang kukuh terhadap 
konsep matematik yang diuji. Mereka boleh mengenal pasti kaedah 
penyelesaian masalah untuk mendapatkan jawapan yang tepat dan 
lengkap. Calon juga memiliki keupayaan untuk mentafsir maklumat 
daripada rajah dengan tepat dan langkah kerja mereka tersusun 
dengan teratur dan sistematik serta menggunakan hukum dan rumus 
yang betul. 

 

Kumpulan Prestasi Sederhana 

Secara keseluruhannya, calon mempunyai pemahaman yang baik 
terhadap konsep matematik yang diuji. Mereka mampu mengenal 
pasti hukum atau rumus yang diperlukan tetapi kurang mahir 
menggunakannya dengan baik untuk menyelesaikan masalah. Calon 
juga menjawab sebahagian daripada ceraian soalan. 

2.5 KUPASAN JAWAPAN BAHAGIAN B 
 
Soalan 13 (a)(i) 

 
 

Calon perlu melabelkan kedudukan  pada rajah yang disediakan. 

 
 

Contoh Jawapan Kumpulan Berprestasi Tinggi 
 

 
 

Calon dapat melabel kedudukan   dan koordinat (p, −q) pada rajah. 

Contoh Jawapan Kumpulan Berprestasi Sederhana 
 

 
 
Calon dapat melabel kedudukan sudut dalam sukuan yang betul tetapi tidak menulis 
koordinat. 

Soalan 13 (a)(ii) 

 
Calon perlu menyatakan nilai  dalam sebutan p dan q. 

 
 
Contoh Jawapan Kumpulan Berprestasi Tinggi 
 

 
Calon dapat menyatakan nilai  dalam sebutan p dan q dengan tepat. 

 
 
 
Contoh Jawapan Kumpulan Berprestasi Sederhana 
 

 
 
Calon tidak menguasai konsep asas trigonometri dan menganggap tanda negatif 
pada θ sebagai songsangan kepada nisbah. 

Soalan 13 (b) 

 
 
Calon perlu menyelesaikan persamaan fungsi trigonometri yang melibatkan sudut 
khas. 
 
 
Contoh Jawapan Kumpulan Berprestasi Tinggi 
 

 
 
Calon dapat mempermudahkan persamaan fungsi trigonometri dengan nisbah 
trigonometri dan membuat pemfaktoran untuk mencari semua sudut mengikut 
sukuan dengan tepat. 

Contoh Jawapan Kumpulan Berprestasi Sederhana 
 

 
 

Calon mempermudahkan kos x dalam persamaan trigonometri. Ini akan 

menyebabkan salah satu sudut rujukan terhapus. 

Soalan 13 (c) 

 
 

Calon perlu mengungkapkan  dalam sebutan p. 

 
Contoh Jawapan Kumpulan Berprestasi Tinggi 

 
Calon boleh menggunakan rumus sudut majmuk dengan betul berpandukan kepada 
konsep asas nisbah trigonometri pada sukuan yang berkaitan. 
 
 
 
Contoh Jawapan Kumpulan Berprestasi Sederhana 

 
Calon dapat melukis segi tiga bersudut tegak bagi sudut rujukan pada sukuan yang 
betul tetapi tidak dapat melabel ketiga-tiga sisi dengan betul. 

Soalan 14 (a) 

 
 
 

Calon perlu menentukan julat nilai bagi . 

 



Matematik Tambahan 3472/1    54   Kupasan Mutu Jawapan SPM 2022
  

 
Contoh Jawapan Kumpulan Berprestasi Tinggi 
 

 
Calon dapat mengenal pasti paksi simetri adalah pembahagi dua sama punca-punca 

fungsi kuadratik. Calon boleh menentukan kawasan . 

 
 
Contoh Jawapan Kumpulan Berprestasi Sederhana 
 

 
 
Calon tidak menguasai kemahiran penyelesaian ketaksamaan kuadratik sama ada 
menggunakan kaedah lakaran graf, garis nombor atau jadual. 

Soalan 14 (b) 

 

Calon perlu membuktikan  dengan menggunakan pembezalayan bagi dua 

punca nyata dan berbeza,  . 

 
 
Contoh Jawapan Kumpulan Berprestasi Tinggi 

 
Calon dapat mengenal pasti penggunaan nilai pembezalayan bagi dua punca nyata 
yang berbeza untuk membuktikan julat nilai k. 
 
 
 
Contoh Jawapan Kumpulan Berprestasi Sederhana 
 

 
 

Calon mampu menggantikan nilai a, b dan c dalam pembezalayan tetapi tersilap 

dalam menentukan jenis punca yang betul. 

Soalan 14 (c) 

 
 
Calon perlu menggunakan kaedah penyempurnaan kuasa dua untuk mencari nilai 

minimum dalam sebutan k. 

 
 
Contoh Jawapan Kumpulan Berprestasi Tinggi 

 
 
Calon dapat menggunakan kaedah penyempurnaan kuasa dua untuk 
mengungkapkan fungsi kuadratik dalam bentuk verteks bagi mencari nilai minimum 

dalam sebutan k. 

Contoh Jawapan Kumpulan Berprestasi Sederhana 
 

 
 
Calon menggunakan kaedah penyempurnaan kuasa dua tetapi tidak menunjukkan 
langkah kerja yang lengkap. 



Matematik Tambahan 3472/1    58   Kupasan Mutu Jawapan SPM 2022
  

 
Soalan 15 (a) 

 
 

Calon perlu menunjukkan rumus tembereng garis bagi koordinat-y berdasarkan 

rajah. 

Contoh Jawapan Kumpulan Berprestasi Tinggi 
 

 
 
Calon dapat menggunakan konsep nisbah dan pendaraban silang untuk 

menunjukkan rumus tembereng garis bagi koordinat-y. 

 
 
 
Contoh Jawapan Kumpulan Berprestasi Sederhana 
 

 
 
Calon tidak mampu menerbitkan rumus pembahagi tembereng garis.  

Soalan 15 (b) 

 
 
Calon perlu mencari persamaan lokus bagi P berdasarkan syarat ditetapkan. 
 
 
Contoh Jawapan Kumpulan Berprestasi Tinggi 
 

 
 

Calon dapat menulis persamaan  dan menggantikan koordinat-

koordinat ke dalam rumus jarak dengan tepat untuk mencari persamaan lokus P. 

Contoh Jawapan Kumpulan Berprestasi Sederhana 
 

 
 
Calon tidak sepatutnya mempermudahkan penggantian nilai pada langkah pertama 
dalam rumus jarak. 

Soalan 15 (c) 

 
 

Calon perlu mencari pintasan-y bagi garis lurus PQ berdasarkan maklumat luas sisi 

empat PQRS. 

Contoh Jawapan Kumpulan Berprestasi Tinggi 
 

 
 

Calon dapat mengenal pasti luas segi tiga PQS dan menggantikan titik-titik ke dalam 

rumus luas poligon dengan betul untuk mencari pintasan-y bagi garis lurus PQ. 

Contoh Jawapan Kumpulan Berprestasi Sederhana 
 

 
 
Calon tidak menunjuk langkah kerja hasil darab bagi penggunaan rumus luas 
poligon. 

2.6 CADANGAN/SYOR BAHAGIAN B 

3.3.1   Calon 

a) Menunjukkan jalan kerja yang sistematik dan lengkap semasa 
membuat latihan.  

b) Peka dengan format soalan SPM terkini yang cenderung kepada 
soalan berbentuk kehidupan seharian dan konsep asas.  

c) Menunjukkan setiap penggantian nilai dalam rumus-rumus 
dengan jelas. 

d) Menunjukkan langkah kerja penggunaan hukum-hukum dengan 
lengkap. 

e) Membuat banyak latihan bagi menguasai kemahiran algebra dan 
konsep matematik.  

f) Sekiranya nombor perpuluhan digunakan, calon perlu menulis 
langkah kerja dan jawapan akhir dengan menggunakan sekurang-
kurangnya 4 angka bererti dan 2 tempat perpuluhan. 

g) Menunjukkan semua langkah kerja dan penyelesaian dengan 
jelas, tersusun dan sistematik dalam ruang kerja yang disediakan. 
Sekiranya terdapat ceraian soalan, calon perlu menulis 
penyelesaian ceraian (a), (b) dan (c) dengan jelas. Ini 
memastikan penyampaian jawapan mereka teratur dan mudah 
difahami. 

h) Menggunakan pembaris untuk lakaran semua garis lurus. 
i) Melakar segi tiga bersudut tegak pada sukuan yang berkaitan 

serta melabelkan ketiga-tiga sisi tersebut berdasarkan maklumat 
yang diberi. 

3.3.2   Guru 

a) Menitikberatkan pengenalan dan pengukuhan konsep asas 
semasa sesi PdP. Memastikan murid memahami konsep asas 
dengan baik sebelum meneruskan kepada konsep yang lebih 
kompleks. 

b) Membimbing murid menjawab soalan berbentuk bukan rutin dan 
soalan KBAT dalam buku teks.  

c) Mengajar semua topik seperti yang terkandung dalam DSKP.  
d) Melatih dan menitikberatkan kepentingan untuk menunjukkan 

langkah kerja yang lengkap, teratur dan sistematik.  
e) Membimbing murid menunjukkan setiap penggantian nilai dalam 

rumus-rumus dengan jelas. 
f) Membimbing murid menunjukkan langkah kerja penggunaan 

hukum-hukum dengan lengkap. 
g) Menegaskan penggunaan nombor perpuluhan betul kepada 4 

angka bererti dan 2 tempat perpuluhan dalam langkah kerja dan 
jawapan. 

h) Mengenal pasti kelemahan murid menerusi analisis item supaya 
program pengukuhan dan intervensi dapat dilaksanakan dengan 
lebih berkesan. 

i) Melatih murid membuat justifikasi berdasarkan kehendak soalan. 
j) Melatih murid menggunakan pembaris untuk lakaran semua garis 

lurus semasa PdP. 
k) Membimbing murid melakar segi tiga bersudut tegak pada sukuan 

yang berkaitan serta melabelkan ketiga-tiga sisi tersebut 
berdasarkan maklumat yang diberi semasa PdP. 

